
on confiamos na imaxinacion. Na propia, na dos outros.

Nin para a politica, nin para o teatro. Non confiamos

nela porque seguimos tendo unha idea romantica das
cousas, unha idea escapista na que se mesturan naves espaciais,
elfos, romarias viquingas, algunha variacién pouco entusiasta da
pornografia e un porvir -que palabra- no que todo se reduce, algo, a
conseguir ter a ponte da xubilacion tendida. Pero a imaxinacion é a
prolongacién extrema do sentido comiin porque as cousas s6 poden
cambiar desde o lugar que estan e s6 poden estar desde o lugar que
son. Confiamos pouco na imaxinacion porque confiamos demasia-
do nas aparencias.

Esta ¢é unha historia sen decorados, sen mais atributos que os que
saen da interpretacion. Da interpretacion como traballo de actrices,
pero tamén da interpretacion como traballo de contadoras de histo-
rias. Pan! Pan! € un traballo directo, sinxelo e limpo, cunha com-
binacidn proporcionada de parodia, de comedia de xénero, de histo-
ria de amor e de musical, todo feito na casa, ao vivo e ao directo sen
deixar fora nin sequera o primeiro satido. Unha combinacion de
accions, de texto e de musica que, en realidade, leva implicita unha
declaracién de intencions: inventar para o teatro desde o seu nicleo.
Inventar para o teatro desde as stas circunstancias. Quizais hoxe a
circunstancia do teatro non sexa nin a mellor das posibles nin
sequera sete ou oito chanzos por baixo, pero hai algins elementos
que conseguen sobrevivir, que seguen indicando direcciéns que
seguir.

A Panadaria entende a comedia como un xénero de entretemento
sen necesidade de tirar cos trastos porque trastos non usan. Escollen
como linguaxe aquela que tefien mais a man € a que require menos
inversion. Iso, en moitos sentidos, pode ser entendido como teatro
de circunstancias. Esquivan os aparatos escénicos e, como sucede
con case toda a clase obreira, acaban por converterse elas mesmas
en aparellos escénicos: a man de obra sempre € mais barata que a
tecnoloxia. Hai que supoiier que o punto de partida estd condiciona-
do tamén polas cuestidns econdmicas e que a reaccion a elas € pres-
cindir de todo o prescindible. Pero aqui hai outra perspectiva de

clase contemporanea: por cada cousa da que se prescinde hai que enga-
dir un traballo mais a interpretar. Canto menos hai, mais curro. Non ¢
facil imaxinarse nada mais propio da contemporaneidade.

A compaiiia asume cada un deses cometidos con espirito actoral,
tentando explicar que pode facer unha actriz polas cousas antes de cal-
cular que poderian facer as cousas por unha actriz. E desa necesidade
saen outras posibilidades de interpretacion que van enriquecendo a
montaxe, encontrando xeitos de explicarse sen necesidade de interme-
diarios, de intérprete a espectador directamente. E unha vantaxe con
risco. Porque quizais a montaxe pareza sinxela para o espectador pero
igual é menos, vista desde dentro. -

O risco non esta tanto na parodia nin nun argumento que pese 4 sin-
xeleza deixa algo de sorpresa final. O risco non esta en facer comedia
do oeste e que ese oeste non sexa (Galicia. Tampouco ¢ risco tentar
entreter ao espectador sen insultar vinte séculos de tradicion cultural. O
risco estd en asumir todos os cometidos na mesma peza. En actuar e
cantar (se ¢ que as duas cousas non son a mesma en segundo que
momentos), en facer todo o necesario para que a historia quede conta-
da e os espectadores saian seguros de que, pese a que o escenario esta-
ba baleiro, o que viron era teatro completo.

Pan! Pan!, de A Panadaria

